
كاریگەری بوونی 
منداڵ لەژیانی 
هاوسەران

ئافرەتان پێیان وایە خۆیان دەور دەبینن لەڕاگرتنی 
هاوسەنگی لەنێوان ژن و پیاو

گولی������زار محەمەد ئافرەتێكی تەمەن 26س������اڵە 
خاوەن������ی یەك من������داڵ وتی«ئافرەتەكە خۆی دەور 
دەبین������ێ لەڕاگرتن������ی هاوس������ەنگی و گرنگیدان 
لەنێوان منداڵ و هاوس������ەرەكەی بەڵام لەكاتی زۆر 
مەش������غولی ئەوا ناتوانم حەقی تەواو بەهەردووكیان 
بدەم بەڵام لەس������ەر ژن و مێردەكە دەوەستێ بۆنموونە 
كە س������ەرەتا منداڵەكە لەدایك دەبێت ئەوا ئافرەتەكە 
زۆر زۆر سەرقاڵ دەبێ و بێگومان ئەو كات ناتوانێ 
گرنگی پێش������ووتر بەمێردەك������ەی بدات جاری واش 
هەی������ە بەپێچەوانەوە پیاوەكە زۆرجار بەش������ێوەیەكی 
وا بەمنداڵەكەوە پەیوەس������ت دەبێت كە ئاگای لەمن 
نامێنێ ب������ەڵام دەبێ هەوڵ بدەین ئ������ەم ئیهمالییە 
نەمێنێ، ئەو كاتانەی ئ������ەو لەدەوامە ئەوا هەموو 
كاتم ب������ۆ منداڵەكە دەبێت كاتێك ك������ە دەگەڕێتەوە 

حەقی خۆی دەدەمێ« 
خۆم بەكەم تەرخەم دەزانم بەرامبەر 

بەهاوسەرەكەم
هاناعوسمان ئافرەتێكی تەمەن 25 ساڵە خاوەنی 
2 منداڵ وتی«دوای هاوس������ەرگیری لەبەر ئەوەی 
منداڵەكان ش������ەوانە دەگریێن و ماندووبوونیان دەوێ 
ئ������ەوا مێردم ناچارە لە ژوورێك������ی تر بنوێ و من 
ناهێڵم بێتە لام. خ������ۆم كەمتەرخەمم و هیچ ئاگام 
ل������ە مێردەكەم نییە بێگومان وەك پێش������تر نەماوم و 
وەك ئافرەتێ������ك ناتوانم گرنگ������ی بەمێردەكەم بدەم، 
بەگش������تیش ژنی كورد دوای منداڵ بوون تووشی 

نەخۆشی و كێشە دەبێت .

بایەخنەدان بەپیاو دەبێتە هۆی بیركردنەوە 
لەهێنانی ژنی دووەم

مەلا جەعفەر گوانی دەڵێت«ژن ومێرد تەواوكەری 
یەكت������رن و كۆڵەگ������ەی خێزان������ن، بۆیەمنداڵ هەبێ 
یان نەبێ كێش������ەیان هەبێ یان نەبێ پێویس������تە ئەو 
خۆشەویس������تیەی كە لەنێوان ژن ومێرد هەیە بەردەوام 
بێ، چونكە ئەگەر خۆشەویس������تی ب������ەردەوام نەبوو 
ئەوكات ئەگەر منداڵیش نەبێ كێش������ە دروست دەبێ 
بۆیە پێغەمبەر دەفەرمووێت« باشترین ئافرەت كەبۆ 
پیاو باشە ئەو ئافرەتەیە كاتێك مێردەكەی تەماشای 
دەكات دڵی خۆش بكات و ش������ادمانی بكات« بۆیە 
لەڕووی ئایینیەوە پێویس������تە هەردووكیان رێز لێگرتن 
و مافدانی یەكی������ان لەبەر چاو بێت، هەرچەندە ئێمە 
دەزانی������ن كاتێك منداڵ بوو ئەو خۆشەویس������تیەو ئەو 
گرنگیدانە كەم دەبێتەوە چونكە كەس������ی س������ێیەم كە 
منداڵە ئەو دێتە گۆڕێ، بۆیەدەبینین ئێمە لەلیژنەی 
فتوادا زۆربەی ئەو كێشانەی دێتە پێشمان ئەوەیەكە 
ئافرەتەك������ەو پیاوەكە هیچ عەیبێكی������ان نەبووە بەڵام 
ئافرەتەكە مێردەكەی پش������تگوێ خستووە. لەڕووی 
خۆج������وان كردن و ب������ۆن خۆش ك������ردن پیاوەكە بیری 
ل������ەوە كردۆت������ەوە درەنگتر گەڕاوەتەوەم������اڵ و چووە 
بۆس������ەرجێی، هێنانی ژن������ی دووەم بۆی������ە لەڕووی 
ئایینی������ەوە دەبێ هەردوولا هەرچەندەبەهۆی منداڵەوە 
قۆناغەكە دەگۆڕێ بەڵام پێویس������تە نەگاتە ئیهمال 
كردن،بوونی منداڵ بێش������ك كاریگەریی هەیە،ئەگەر 
دایەنگەو ئەوش������تانەی تایبەت بە منداڵ نەبێ ئەوا 
ئەركی ئافرەتەكە قورس������تر دەب������ێ، بۆیە بە باوەڕی 
ئێمە دووسەری هەیە كاتێك ئەگەر منداڵ هەبێ ئەوا 

پێوەندی نێوانیان پتەوتر دەبێ.

دەروون ناسان پێیان وایە بوونی پلان گرنگە بۆ 
هێنانی منداڵ

كەریم شەریف قەرەچەتانی دەڵێت« ناتوانین گشتاندن 
وەك توێژینەوە لەسەر ئەو بابەتە بكەین ئەوا لەوانەیە لە 
ئەنجام������دا ژمارەیەك لەئافرەتان دەردەچن كەمتەرخەمن 
و مێردەكانیان پش������تگوێ دەخەن و كێشەیان بۆدروست 

دەبێت. 
بۆیە باش������ترین ش������ت ئەوەیە كاتێك ئافرەت ش������وو 
دەكات و پیاو ژن دەهێنێت پێویس������تە لەبەر ئەوەی زیاتر 
پەروەردەكردنی منداڵ لەسەر شانی ئافرەتە بۆیە دەبێ 
لەگەڵ مێردەكەی رێك بكەوێ بۆ نموونە نابێ 5 تا 6 
من������داڵ بەدوای یەك ببێت منداڵ بگات بە تەمەنی 3 
ساڵی یان گەورەتر بتوانێ جەخت نەكاتە سەر دایكەكە 
ئینجا یەكێكی تر ببێ. بەڵام ئەگەر منداڵێكی ساڵێك 
بێ و یەكی تریش ب������ەدوای دابێت وای لێ دێت بەس 
خەریك������ی منداڵەكانی بێت. ئەم������ەش وای لێ دێت 
هاوسەرەكەی هەست بەبۆش������اییەك دەكات و خیانەتی 
زەوج������ی و هەندێ ش������تی لابەلای ل������ێ دەبێتەوە وەك 
دڵپیس������ی و لێك جیابوونەوە بۆیە پێویستە یەكەم: شت 
ژن و پیاو پ���ل��ان دابنێن تامنداڵێكیان بگاتە تەمەنێكی 
گونجاو ئینجا یەكی تر ببێ؛ چارەسەرێكی تریش ئەوەیە 
دەبێ ئافرەتەكە هاوس������ەنگی رابگرێ كاتێ مێردەكەی 
لەدەرەوە دەبێ ئیش������ی ناو ماڵ و چێش������تخانە بكات و 
كەئەویش گەڕایەوە كاتێكی تایبەتی بۆ تەرخان بكات، 
ئەگەر ئەویش ئیش بكات دەب������ێ پیاوەكەش هاوكاری 
ئەو بكات و پێویس������تە لەهەموو شتێ هاوكاری یەكتر 
بكەن بۆنموونە قاپ شوشتنێكە یان غەسالە پێكردنێكەو 
پاشان پێویس������تە جەدوەلێك دابنێن بەیەكەوەبن لەكاتێكدا 

منداڵەكە نووستوە یان لەدەرەوەیە یان لەقوتابخانەیە«

منداڵ هەرچەندە دڵخۆشكەرە بۆ دایكان و باوكان و بناغەی پتەوكردنی پێوەندی لەنێوانیانە بەڵام لەهەمان كاتتدا دەبێتە هۆی 
كەمكردنەوەی پێوەندی تایبەت لەنێوان ژن ومێرددا. جاری واهەیە هۆكارە بۆ دووركەوتنەوەو لێك جیابوونەوەیان ئایا ئەمە لەبەر 

درۆكردن، چارەنووسی مناڵەكەت بەكوێ دەگەیەنێت
هەس������ت بەوە دەكات كە درۆی لەگەڵدادەكرێت یان 
نا بۆیە هەروەك كورد وتویەتی پەتی درۆ كورتە با 

ئیتر درۆیان لەگەڵدا نەكەین.
»با مناڵەكەشت درۆت لەگەڵدا نەكات«

لەبەردەمی قوتابخانەیەكی بنەڕەتی ویستم یەكێك 
لە قوتابیەكی مناڵ بدوێنم لەس������ەر ئەوەی كە ئایا 
لەماڵەوە دایك و باوكیان بەڕاستگۆیی مامەڵەیان 
لەگەڵدا دەكەن، چوار قوتابی پۆلی سێی بنەڕەتی 
لێم كۆبوونەوەو هەریەكەیان لەلای خۆیەوە وەڵامی 
دەدامەوە،كارزان وتی ئەگەر هەموو دایك و باوكێك 
وەكو ئەوانەی من بوونایە هیچ مناڵێك كێش������ەی 
نەدەبوو،دەروون وتی هەستدەكەم جارجار دایكم درۆم 
لەگەڵ دەكات بەڵام دڵیشم نایە پێی بڵێم كە بۆچی 
وایەو زوو زووش باوكم بەدایكم دەڵێت درۆ لەگەڵ 
مناڵەكان مەكە،محەمەدیش خۆی پێنەگیراو وتی 
ئەگ������ەر دایكم یان باوكم درۆم لەگەڵدا بكات ئەوا 

منیش درۆیان لەگەڵدا دەكەم.
»خەرمانی تەمەنت مەسووتێنە«

من������اڵ وەك������و لاپەرەیەك������ی س������پی وایە چی 
و چ  دەردەچێ������ت  ئ������ەوە  لەسەربنووس������یت 
بكێشیت  لەس������ەر  وێنەیەكیش������ی 
ئ������ەو وێنەی������ە دەردەكەوێت بۆیە 
خەمخۆر  كەسێكی  بەهەموو 

مناڵەكانی  ب������ۆ 
كە  دەڵێ������م 
ڵ  من������ا

» بۆت دەردەكەوێت ئەو درۆیەی لەگەڵیدا 
كردوتە زیانی زۆری پێ گەیاندووە«

وادەزان������م مناڵ هەم������وو ژیانی من������ەو بەبێ 
مناڵەكان������م ناتوانم هەناس������ەیەكی خۆش هەڵمژم، 
بەڵام كاتێك درۆیەكیش������م لەگەڵداكردون واهەستم 
ك������ردووە لەبەرژەوەندی ئەوان ئ������ەو درۆیەم كردووە 
بەڵام پاش تێپەڕبوونی ماوەی������ەك بۆم دەركەوتووە 
كە ئەو درۆی������ەی لەگەڵیدا كردومە زیانی زۆری 
بەمناڵەكەو بەخۆشم گەیاندووە، ئەمە وتەی ئەوین 
ئەحمەد جەب������اری مامۆس������تای زمانی كوردی 
بوو،هەروەها باوەڕیش������ی وابوو ك������ە هیچ دایك و 
باوكێك بیر لەوە نەكاتەوە كە درۆو چاوبەس������تەكی 

لەگەڵ مناڵەكەیدا بكات.
»مرۆڤی هۆشیار زوو فریای خۆی و 

مناڵەكانی دەكەوێت«
لێتناشارمەوە ئێمەی باوكان ستەم لە مناڵەكانمان 
دەكەی������ن و لەرێگ������ەی درۆكردن������ەوە دەمانەوێت 
مناڵەكانمان ڕازی بكەین خۆزگە وانەبوینایە بەڵام 
پێویستیمان بەهەوڵدانی زۆر هەیە تاكو خۆمان لەم 
كێش������ەیە رزگار دەكەین لەبەرئەوەی تەنیا مرۆڤی 
هۆش������یار دەتوانێت زوو فریای خۆی و مناڵەكانی 
بكەوێ������ت، ئەمە وت������ەی نازم كەری������م ئەبوبەكری 
تەمەن 45 س������اڵی خاوەن 3 مناڵە، پێش������یوایە كە 

زوو مناڵی ئێستا زۆر وریاو  چاوكراوەی������ەو 

بەرهەم و ڕەنجی چەندین س������اڵەی ئەوانەو بەهۆی 
درۆك������ردن و هەندێك ناڕاس������تییەوە ئەو خەرمان و 
بەرهەمەیان نەس������ووتێنن، ئەمە بۆچوونی لوقمان 
سدیق عارفی توێژەری كۆمەڵایەتییە كە لەرێگەی 
ئیمێڵەوە سەرنجی خۆی پێووتین، باوەڕیشی وابوو 
كە لەوانەی������ە تەنیا دایك و باوك نەبن درۆ لەگەڵ 
مناڵ بكەن بەڵكو كەسانی دەرەوە و هاوڕێكانیشی 
درۆی لەگەڵ������دا بكەن ب������ەڵام دەبێت دایك و باوك 
و خوش������ك و براكانی������ان ئەو بۆش������اییەی خەڵكی 
دەرەوەش������یان ب������ۆ پڕبكەنەوە چونك������ە كە مناڵیش 
گەیش������تە ئەو قۆناغەی ئەوی������ش درۆ بكات ئیتر 

كێشەكە كەمێك ئاڵۆزتر دەبێت.
» باشترین رێگە راستگۆییتە«

مناڵ جیه������ان و ژیانێكی تایبەتی هەیە نابێت 
بەهۆی درۆكردنەوە ژیانی مناڵێتی لێبستێنینەوەو 
كارێكی وانەكەین ئەو ش������تەی كە ناتوانین بۆی 
ناتەندروس������تەوە  لەرێگەی هۆكاری  بكەین  دابین 
چارەس������ەری بۆبكەین، چونكە ئەگەر ئێس������تاش 
لەداوایەكی مناڵەكەت خۆت رزگاركرد ئەوا سبەی 
ناتوانیت، بۆیە باش������ترین رێگەی پەروەردەو 
ئەوەیە  مناڵەكەت  دۆستایەتیكردنی 
ك������ە زۆر لەگەڵیدا راس������تگۆبیت، 
س������ەبریە عومەر  وت������ەی  ئەم������ە 
فارووقی مامۆس������تای زیندەوەرزانی 

بوو.

بەپێی  و  هەستیارن  زۆر  لەبەرئەوەی  بەخۆیانن  تایبەت  جیهانێكی  خاوەن  كۆمەڵگەن،  داهاتووی  جیلی  و  خێزان  ئێستای  نەوەی  مناڵ 
ڕاوبۆچوونی زانایانیش دەبێت هەستیارانەو هۆشیارانە مامەڵەیان لەگەڵدابكرێت تا لەدواجاردا نەبنە سەرچاوەی پەشیمانی و نەبنە زیادەیەك 
لە كۆمەڵگەدا بەڵكو لەو جۆرە مرۆڤانەبن كە ئەركی داهاتووی كۆمەڵگەیان پێبسپێرێت،كەواتە بابزانین بەشێك لە خانەوادەكان چۆن مامەڵەی 

راستگۆیی و بەرپرسیارانە لەگەڵ ئەم جیهانە ناسك و گرنگەدا دەكەن.

دوای شكاندنی 27      دوكان دەستگیركرا

دوو بەدگومان        دەستگیر كران

ماوەیەك بەر لەئێس������تا چەند دوكانیك لەناو شاری هەولێر شكێنران و هەرجارێك ئەم 
كارە بە شێوازێكی جیا دەكرا ئەمەش هاووڵاتیانی بێزار كرد 
بوو، ل������ەم بارەیەوە نەقی������ب كاروان بەڕێوەبەری ڕاگەیاندنی 
پۆلیسی هەولێر بەگوڵانی ڕاگەیاند: بۆ بەدواداچوونی ئەم 
كێشەیە نووسینگەی ناوەڕاست چەند مەفرەزیەكیان لەشوێنە 
گشتی و تایبەتەكان دەركردو بەوردی چاودێری ناوچەكەیان 
كرد، ئەوە بوو ش������ەوێكیان توانرا لە نزیك باڵەخانەی ش������رق 
الاوسط تاوانبارێك دەستگیر بكرێت كە بە نیاز بوو دوكانێكی 
مۆبایل بشكێنی، دوای لێكۆڵینەوەیەكی ورد تاوانبار )ه،ع( 

ل������ە یەكێ������ك ل������ە گەڕەكەكانی 
شاری هەولێر دوو كەس گومانیان 
لێدەك������را ب������ەوەی دزن و خەریكی 
هەڵخەڵتاندنی خەڵكن، لەم بارەیەوە 
پۆلیسی  راگەیاندنی  بەڕێوەبەری 
هەولێر بەم ش������ێوەیە هاتە ئاخاوتن: 
ڕۆژی 2011/5/9 لە نووسینگەی 
ناوەڕاس������ت بۆ نەهێش������تنی تاوان 
ئ������اگادار كراینەوە ك������ە لە یەكێك 
هەولێر  ش������اری  لەگەڕەكەكان������ی 
ك������ەس هەبووە،  گومانیان لە دوو 
مەفرەزەیەكیان  دەس������تبەجێ  بۆیە 
بۆ شوێنەكە نارد دوای چاودێری 

كردن دەركەوت ئەو دوو كەس������ە بەڕەگەز ئێرانین خەریكی فرتوفێڵن لەخاوەن 
دوكانەكان، نووس������ینگەی نەهێش������تنی تاوان توانی ئەو دوو كەسە دەستگیر 

بكات كە لەبەردەم دوكاندارەكە پارە 
دەدزن، هەر لەو كاتەی كە دەستگیر 
كران بڕی 1700 دۆلاریان لە خاوەن 
دوكانێك بردبوو و خاوەن دووكانەكە 
ئاگادار نەبوو، بەڵام دوای دەستگیر 
كردنی ئنج������ا زانی دزیی لێكراوە، 
هەروەها دانیان بەوە نا كە تاوانێكی 
تریان ئەنجامداوە كاتێك لەڕێگای 
س������لێمانی و هاتوونە هەولێر و لە 
دوكانێكی كارەب������ا لە هەولێر بڕی 
300دۆلاری������ان دزیوە، بۆیە ئێمەش 
دوكانەكان  خاوەن  دەكەین  چاوەڕی 
بێن و سكاڵایان لەدژی بنووسن بۆ 
ئەوەی بەپێی مادەی 456 لە یاس������ای س������زادان دادەوری لێكۆڵینەوە سزایان 

بەسەردا بسەپێنێت.

بەهۆی كێشەیەكی كۆمەڵایەتییەوە كە لەنێوان 
دوو بنەماڵ������ە هەبوو، ئافرەتێ������ك بەناوی )س.ت( 
بەگوللە زامدار دەكرێت و دواتر گیانی لەدەس������ت 

دا.
لەم بارەی������ەوە س������ەرچاویەك لەبەڕێوەبەرایەتی 
پۆلیس������ی هەولێر بەگوڵانی ڕاگەیاند« بنكەی 
پۆلیس������ی خەبات ئاگادار كرایەوە كە كێشەیەكی 
كۆمەڵایەت������ی ڕوویداوە لەنێوان دوو بنەماڵە دوای 
ئەوەی پۆلیس گەیش������تە ش������وێنەكە ئەو لایانەی 
تەقەی������ان كردبوو دەس������تگیر كراب������وون لە بنكەی 
پۆلیس و ئەو كات كێش������ەیەكی ئەوتۆ لەنێوانیان 
نەمابوو، ب������ەڵام بەداخەوە دوای ئ������ەوەی پۆلیس 
ش������وێنی كێشەكەی جێهش������تبوو دووبارە كێشەیان 
دروست كردبۆوە و بەگژ یەكداچووبوون، لەئەنجامدا 
ئافرەتێك بەن������اوی )س،ت( بە گوللە زامداربوو و 
بەر لەوەی بگەیەنرێتە نەخۆشخانە گیانی لەدەستدا 

ئێستاش پۆلیس لە لێكۆڵینەوە بەردەوامە.

بەهۆی پابەند نەب������وون بەبنەماكانی هاتووچۆ 
هاووڵاتییەك گیان لەدەس������ت دەدات، یەكێكیش بە 

سەختی بریندار دەبێت .
گون������دی  نزی������ك  ل������ە   2011/  5/2 رۆژی 
هاتووچۆ  رووداوێك������ی  دەربەندی گۆمەس������ەپان 
رووی������دا ئۆتۆمبێلێك������ی جۆری كیا لەپش������تەوە 
خۆی لەتراكتۆرێك دابوو، لە ئەنجامدا ش������وفێری 
ئۆتۆمبێل������ی كیا بە ناوی) محەم������ەد خەلیل ( 
گیانی لەدەس������تدا. شوفێری تراكتۆرەكە بە ناوی) 
هیم������داد هەینی فەت������اح( لەب������ەر خراپی باری 
تەندروس������تی رەوانەی نەخۆشخانە كرا، بەگوێرەی 
ماددەی 24 هاتووچۆ دادوەری لێكۆڵینەوە سزای 

شوفێری تراكتۆرەكەدا.

ئافرەتێك دەبێتە قوربانی 
كێشەیەكی كۆمەڵایەتی

لە ڕووداوێكی هاتووچۆدا 
هاووڵاتییەك گیانی لەدەستدەدا

دوای شكاندنی 27      دوكان دەستگیركرا

دوو بەدگومان        دەستگیر كران

كە پیش������ەی وەس������تای كاشیەو لە دایكبووی س������اڵی 1993 دانی بە تاوانەكەی نا و 
ئاشكرای كرد كە تا ئێستا هەستاوە بە شكاندنی 27 دوكانی 
تر، بۆ ئەم مەبەس������تەش بەرۆژ چاودێری ئەو ش������وێنانەی 
كردووە كە دزی لێكردوە، هەروەها لەكاتی لێكۆڵینەوە ددانی 
بەوەدا نا كە تاوانبارێكی تریشی لەگەڵدا بووە بەناوی )ر،م( 
ئەویش پێش������ەی كاسبە لە 5 دزی لەگەڵیدا بەشداریكردووە، 
بۆیە دادوەری لێكۆڵینەوە بەگوێرەی مادەی 443 لە یاسای 
سزادانی عیراقی بڕیاری بەندكردنیدا بەم زووانەش لێكۆڵینەوە 

تەواو دەبێت و دەدرێنە دادگا.

ل������ە یەكێ������ك ل������ە گەڕەكەكانی 
شاری هەولێر دوو كەس گومانیان 
لێدەك������را ب������ەوەی دزن و خەریكی 
هەڵخەڵتاندنی خەڵكن، لەم بارەیەوە 
پۆلیسی  راگەیاندنی  بەڕێوەبەری 
هەولێر بەم ش������ێوەیە هاتە ئاخاوتن: 
ڕۆژی 2011/5/9 لە نووسینگەی 
ناوەڕاس������ت بۆ نەهێش������تنی تاوان 
ئ������اگادار كراینەوە ك������ە لە یەكێك 
هەولێر  ش������اری  لەگەڕەكەكان������ی 
ك������ەس هەبووە،  گومانیان لە دوو 
مەفرەزەیەكیان  دەس������تبەجێ  بۆیە 
بۆ شوێنەكە نارد دوای چاودێری 

كردن دەركەوت ئەو دوو كەس������ە بەڕەگەز ئێرانین خەریكی فرتوفێڵن لەخاوەن 
دوكانەكان، نووس������ینگەی نەهێش������تنی تاوان توانی ئەو دوو كەسە دەستگیر 

بكات كە لەبەردەم دوكاندارەكە پارە 
دەدزن، هەر لەو كاتەی كە دەستگیر 
كران بڕی 1700 دۆلاریان لە خاوەن 
دوكانێك بردبوو و خاوەن دووكانەكە 
ئاگادار نەبوو، بەڵام دوای دەستگیر 
كردنی ئنج������ا زانی دزیی لێكراوە، 
هەروەها دانیان بەوە نا كە تاوانێكی 
تریان ئەنجامداوە كاتێك لەڕێگای 
س������لێمانی و هاتوونە هەولێر و لە 
دوكانێكی كارەب������ا لە هەولێر بڕی 
300دۆلاری������ان دزیوە، بۆیە ئێمەش 
دوكانەكان  خاوەن  دەكەین  چاوەڕی 
بێن و سكاڵایان لەدژی بنووسن بۆ 
ئەوەی بەپێی مادەی 456 لە یاس������ای س������زادان دادەوری لێكۆڵینەوە سزایان 

بەسەردا بسەپێنێت.

لەڕۆژی 2011/5/8 منداڵێكی تەمەن دوو 
س������اڵ لەس������ەربانی ماڵی خۆیان بەردەبێتەوە و 

دەستبەجێ گیان لەدەست دەدا.
س������ەبارەت ب������ەم ڕووداوە س������ەرچاوەیەك لە 
راگەیاندن������ی بەرێوەبەرایەت������ی پۆلیس هەولێر 
بەگۆڤاری گوڵانی ڕاگەیاند« لە 2011/5/8 
كراینەوە  ئاگادار  ش������ادی  پۆلیس������ی  بنكەی 
لە نەخۆش������خانەی فریاكەوتن ل������ە رووداوێكدا 
منداڵێ������ك لەگەڕەكی بەه������اری كۆن بە ناوی 
»ئومێد خەلیل رەسول« كە تەمەنی تەنیا دوو 
ساڵانە لەسەربان كەوتۆتە خوارەوەو دەستبەجێ 
گیانی لەدەس������ت داوە، بەڵام تا ئێستا هۆكار و 
چۆنییەتی كەوتنە خوارەوەی ئەم منداڵە دیارو 
ئاشكرا نییە، بۆ ئەم مەبەستەش پۆلیس دەستی 
بەلێكۆڵینەوەی خۆی ك������ردووەو بەردەوامە بۆ 
ئەوەی هۆكاری كەوتنە خوارەوە ئەو منداڵە بە 

تەواوی بزانرێت.

بەرێوەبەرایەت������ی پۆلی������س هەولێ������ر پێی 
ڕاگەیاندی������ن لە ڕێكەوت������ی 2011/5/6 لە 
بنكەی پۆلیس������ی عەینكاوە دادخوازێك بە 
ناوی )سۆنگ یانگ سۆنگ وای سینگ 
یایس( كە كوڕێكی دانیشتووی شارۆچكەی 
عەینكاوەی������ەو بە ڕەگ������ەز چینییە خێزاندارە 
خاوەن سوپەرماركێتە سكاڵای لەدژی دایكی 
تۆماركردووە بەناوی )یانگ چۆسی( گوایە 
چەندین كەلوپەلی لەلای هاوڕێیەكی داناوە 
بە بێ ئ������اگاداری ئەوكەلوپەلەكانی بردووە 
دۆس������یەی لێكۆڵینەوەی ب������ۆ رێكخراوە بۆ 

ئەوەی كێشەیەكیان چارەسەر بكرێت..

منداڵێك لە سەربان 
كەوت و گیانی لە دەستدا

لە هەولێر كوڕێكی چینی 
سكاڵا لەسەر دایكی تۆمار دەكا

ئەو پارچە زەوییە بووە هۆی ئەوەی 
هاوسەرەكەم ژنم بەسەربێنێت

)و،ن( ئافرەتێك������ی تەم������ەن 30 س������اڵە، 
فەرمانبەرە لە قوتابخانەیەكی هەولێر، خاوەنی 
دوو منداڵە، ماوەی 5 ساڵە لە هاوسەرەكەی 
جیابۆتەوە كە تائێستاشی لەگەڵدابێت خاوەن 
هیچ موڵكێك نییە، ئەو ئافرەتە دەڵێت« پێش 
ئەوەی لە هاوس������ەرەكەم جی������ا ببمەوە لەلایان 
حكومەتەوە پارچە زەوییەكیان بەمێردەكەمدا، 
بەڵام ئ������ەو زەوییە بەناوی ئەوەوە بوو، كاتێك 
كە لێی جیابووم������ەوە خاوەنی هیچ موڵكێك 
نەبووم. ئەگەر ئ������ەو كات ئەو پارچە زەوییە 
بەن������اوی من بكرابوایە ئێس������تا من بۆ خۆم 
و منداڵەكانم س������وودمان لێوە دەبینی، بەڵام 
بەداخەوە م������ن تا ئەم������رۆش خاوەنی هیچ 

موڵكێك نیمە«.
ل������ە  فەرمانب������ەرە  ئافرەتێك������ی  )د،ر( 
كۆمپانیایەكی كەرتی تایبەت كار دەكات كە 
2 س������اڵە لە پیاوەكەی جیابۆتەوە، منداڵێكی 
تەمەن 3 ساڵانی هەیە، ئێستا لەگەڵ ماڵی 
باوكی ژیان بەسەر دەبات و دەڵێت« ئەو پارچە 
زەوییەی كە حكومەت بە هاوس������ەرەكەمیدا 
فرۆش������تی و ژنێكی تری پێهێنا، بۆیە من 
رازی نەبووم كە ژنی دووەمم بەس������ەر بێنێت، 
داوای جیابوونەوەم ك������رد، هەرچی بۆ منی 

گەڕاندەوە  ب������ۆم  كردب������وو 
كەچی ئێستاش خاوەن 

هیچ موڵكێك نیم« 
پێویستە حكومەت یاسای نوێ دەربكات            
هی������وا باجەلان ئابووریناس دەڵێت« ئەگەر 
پارێزگاری لە ڕۆڵی ئەو ژنەی كە هاوشانی 
پیاوەكەی بەشدار بووە لەپێكهینانی سەروەت 
وس������امانی خێزان دوا جار بەهۆی لێكترازان 
ودابڕان ژنەكە بەجیابوونەوە لەهاوكێش������ەكەدا 
دێت������ە دەرەوە ئەوا جۆریك ل������ە كەموكوڕی 
یاس������ایی ب������اری كەس������ییەتی دەردەخات و 
پێویس������تە گۆڕان������كاری بكرێ������ت بەبڕوای 
من پێویس������تە چارەس������ەر بۆ ئ������ەو دیاردەو 
هۆكارانە بكرێ كەدەبنەهۆی س������ەرهەڵدانی 
لێكترازانەك������ە، ئەویش بەدەركردنی یاس������او 
ڕێنمایی تازە كە لەگەڵ ژیانی س������ەردەمدا 
بگونجێت، لەلایەكی دیكەوە بەدەر لە یاساو 
پێویس������تە شێوازی  هەنگاوەكانی حكومەت 
كۆمەڵایەتیدا  لەئەزموونی  هاوس������ەرگیری 
بێتەئاراوە  تازەوە  بەفۆرمێكی  لەنوی  س������ەر 
واتە دەبێ كچان بێنە س������ەر ئەو بڕوایەی كە 
لەكاتی پێكهێنانی هاوسەرگیری لە جیاتی 
بەچەند مسقاڵێك  هاوسەنگی كردنی خۆی 
زێڕ باش������ترە هاوبەشی بكات لە دابینكردنی 
ماڵ و پێكهاتەی قۆناغی تازەی ژیان واتە 
بەرپرس������یاریەتی هاوبەش، ت������ا لەئەنجامی 

ئەوگۆڕانكاریی������ەوە بتوان������ێ وەك مافی 

ڕەوای خۆی لەگرێبەس������تی هاوسەرگیری 
لەگەڵ بەرامبەرەكەی رێكبكەون و هەرچی 
ماڵ و داهاتی جێگیرو بگۆڕ)اموال منقولە 
وغیر منقولە( یان هەیەو لەداهاتوو دەستیان 
دەكەوێ بە بەندێك لەگرێبەستی هاوسەرگیری 
بەش������ێوەی هاوبەش������ی وهاومافی تۆماری 
بكەن، كە ئەو شێوازە لە هەندێك لە وڵاتانی 
ئەوروپادا ب������اوە، بەتایبەت لەو وڵاتانەی كە 
ژن بە ڕێژەكی بەرچاو لەكاركردن بەش������دارن 
لێرەوە  لە وڵاتدا،  بەرهەمهێنان  لەپرۆس������ەی 
دەردەك������ەوێ ئەو حاڵەتە هێن������دەی پێوەندی 
بەسیستمی وڵاتەوە هەیە، هێندەش پەیوەستە 
بە ژینگ������ەی كۆمەڵایەتی و هاتنەپێش������ی 
ژنان لەوبوارەو سڵ نەكردنە لەبەرپرسیاریەتی 
بەش������داری كردن نەك خۆخزاندنە نیو بازنەی 
دیاری كردنی نرخ لەسەرخۆ«پیویستە لەسەر 
حكومەت لەپڕۆس������ەی چاكس������ازی بوارێك 
بۆئەم بابەت������ە تەرخان بكات، زۆر باش������ترە 

لیژنەیەكی یاس������ایی پێ������ك بهێندرێت و 
راوێژبكات بەو ژنانەی ش������ارەزان 

هەروەها  ـ  ئابووری  لەبواری 
ب������كات  لێكۆڵین������ەوە 

یس������ی  كە ر سە لە

بە هەموو  پێویستە حكومەت  بناغەی خێزان  پاراستنی خێزان و هێشتنەوەی  بۆ 
جۆرێك هەوڵبدات پشتگیری لەمافەكانی ئافرەتان بكات، هەبوونی بڕیارێك یان 
سەرناوی  بخرێتە  دەدات  فەرمانبەرانی  بە  حكومەت  موڵكەی  ئەو  تا  یاسایەك 
ئافرەتەكە ئەمەش بۆ پاراستنی خێزان و كەمبوونەوەی ڕێژەی تەڵاق و پێشكەوتنی 

كۆمەڵگایە.

   ژنان داوا دەكەن حكومەت      زەوی و موڵكیان بەناو بكەن

مان
سلێ

نە 

بڕیارێكی لەو جۆرە 
نەكردۆتەوە، بەڵام ئێمە 
كاتمان لەبەردەست ماوە

هەڵوەش������اندنەوەی خێ������زان ت������ا لەئەنجامی 
لێكۆڵینەوەكان ژم������ارەو داتا ئامادە بكرێت، 
ئینجا لەوێوە ڕێڕەو بگرێت و بەرنامەس������ازی 
بكرێ������ت و هەندێك هەن������گاو بهاوێژرێت بۆ 
زەمینەس������ازی بەمەبەس������تی كەمكردنەوەی 

ئەوكێشانە. 
پێویستە پەرلەمان یاسایەكی لەو جۆرە 

دەربكات
دادوەر عەبدولباس������ت فەرهادی دەڵێت«لە 
ڕووی یاس������اییەوە ئاس������اییە ئافرەت خاوەن 
موڵك������ی خۆی بێ������ت، ئ������ەو موڵكەی كە 
حكومەت ب������ەژن و پیاوێك������ی دەدات ئەوە 
دەكەوێتە سەر ئارەزووی خۆیان كە ژنەكە یان 
پیاوكە ئازادن بەن������اوی هەر یەكێكیان بێت، 
بەڵام دەكرێت پەرلەمانی كوردستان هەستێت 
بەدەركردنی یاسایەكی لەو جۆرە ئەو كات 
ئەگەر یاس������ایەكی ل������ەو جۆرەش 
هەبێ������ت نابێت������ە گرەنتیەك 
بۆئەوەی ڕێژەی تەڵاق 
ببێتەوە،  ك������ەم 

چونكە ئەگەر ژن و پیاوێك گەیش������تنە ئەو 
بڕی������ارەی جیاببنەوە باوەڕناك������ەم ئەوە ببێتە 
هۆكارێك كە پەشیمان ببنەوە لەبڕیارەكەیان، 
بەڵام پێویستە پەرلەمان بڕیارێكی لەو جۆرە 

دەربكات كە لە بەرژەوەندی ژن بێت«.
ئەو جۆرە یاسایە بە مەبەستێكی 
ڕاستەقینە خزمەتی ژن دەكات 

رەمزیە عبدولوەهاب چالاكوانی بواری ژنان 
دەڵێت« پێویس������تە لیژنەی ژنانی پەرلەمان 
هەستێت بەدەركردنی جۆرە یاسایەكی لەو جۆرە 
ئەگەر بێتو یاسایەكی لەو جۆرە لەكوردستان 
هەبێ������ت. دەتوانم بڵێم خزم������ەت كردنی ژنە 
بەمەبەستێكی ڕاس������تەقینە، چونكە ئەگەر 
ئێمە ش������یكردنەوەیەك بۆ ئ������ەو بابەتە بكەین 
بۆمان دەردەكەوێت ك������ە ئەوە لە بەرژەوەندی 
مانەوەی بناغەی خێزانە »ئەگەر بێتو دایك 
و باوكێك لەلایان حكومەتەوە مووچەخۆر بن 
و خاوەن منداڵ بن، پارەی منداڵەكە دەخرێتە 
سەر مووچەی باوك واتە )زوجیە( لەو باریەوە 
رەمزی������ە دەڵێت« رەوا نییە پ������ارەی منداڵان 
بكەوێتە س������ەر مووچەی باوك ڕاستە بەزۆر 

نییە دەكرێت بخرێتە سەر ناوی ئافرەتەكەش، 
بەڵام پێویستە حكومەت بیر لەوە بكاتەوە كە 
ئەو بڕە پارەیە حەقی دایكەو هەر لە سەرەتاوە 

بخرێتە سەرناوی ئافرەتەكە باشترە«.
پشتگیری لە جۆرە یاسایەكی وا دەكەین 
لێژنەی  س������ەرۆكی دەستەی  دارا  گەشە 
ژنانی پەرلەمان دەڵێت« تائێس������تا بیرمان لە 
دەركردنی بڕیارێكی ل������ەو جۆرە نەكردۆتەوە 
بەڵام ئێمە كاتمان لەبەر دەست ماوە، دەكرێت 
لەداهاتوودا كاری لەسەر بكەین، ئەگەرچی 
ئەو بڕە پارەیەی ك������ە دەدرێتە فەرمانبەری 
دایك و باوك بە ئ������ارەزووی خۆیانە بكەوێتە 
سەرناوی هەر یەكێكیان. بێگومان خۆی لە 
بنەڕەتدا پێویستە ئەو پارەیە لەسەر مووچەی 
دایكەكە بێت بۆیە ئەگەر پرۆژە یاس������ایەكی 
لەو ج������ۆرە هەبێت هەم بۆ ئ������ەوەی ئەو بڕە 
پارەیە بگەڕێتەوە س������ەر مووچەی دایكەكەو 
ئەو موڵكەی حكومەتی������ش دەیدات بەناوی 
ژنەكەوە بكرێت ئەوە من وەكو خۆم پشتگیری 

دەكەم و بەخزمەت كردنی ژنانی دەزانم«.

ئەگەر ئەو كات ئەو پارچە 
زەوییە بەناوی من بكرابوایە 

ئێستا من بۆ خۆم و منداڵەكانم 
سوودمان لێوە دەبینی


